
 އިނާ އާދަމް ވާހަކަދއެްކެވުން:ދާއިރާގެ މެންބަރު ރޒޮައައްޑޫ މީދޫ 

ޝުކުރއިްޔާ ޢިއްޒަތްތެރި ރައީސް. އަޅުގަނޑުގެ ސުވާލަކީ ތިޔަ މިނިސްޓްރީ ފަރާތުން އައްޑޫ ސިޓީގެ ކުރިއެރުމަށް 

ކުރިއެރުމަށް އެއްވެސް މަސައްކަތެއް ކުރެވެމުން އަދި މީދޫ ދާއިރާގެ  ؟ އެއްވެސް މަސައްކަތެއް ކުރެވެމުން އެބަ ދޭތޯ

 ؟އެބަ ދޭތޯ މިހާރު

 

 ރިޔާސަތުން ވާހަކަދެއްކެވުން:

 ފަހަތު ތަންކޮޅު. އާދެ، ޢިއޒްަތްތެރި ވަޒީރަށް ފުރުޞަތުއަރވުަން. ؛ އަދި އއެް ތަންކޮޅު

 

 ސަޢީދު ވާހަކަދެއްކވެުން:  މުޙއަްމަދުލޮޕްމަންޓް މިނިސްޓަރ އޮފް އިކޮނޮމިކް ޑިވެ

މެންބަރުން.  ޝު ޢއިޒްަތްތެރި  މަޖިލީހުގެ  ރައްޔިތުންގެ  ރައީސް.  ޢއިޒްަތްތެރި  عليكم ورحمة الله  ކުރއިްޔާ  السّلام 

  އައްޑޫ މީދޫ ދާއިރާގެ ޢއިޒްަތްތެރި މެންބަރު އަލްފާޟިލާ ރޒޮއަިނާ އާދަމް ކުރައްވާ ސުވާލުގެ ޖަވާބުގައި،   .وبركاته

ޢއިޒްަތްތެރި މެންބަރުގެ އަދި މި ޢއިޒްަތްތެރި މަޖިލީހުގެ ސަމާލުކަމަށް ޓަކައި އަޅުގަނޑު ދަންނވަަން އޮތީ، އަޅުގަނޑު  

 ރާއްޖޭގެ އިޤްތިޞާދީ އަދި ވިޔަފާރީގެ ތަރައްޤީ އަށް ޖުމްލަ ގޮތެއްގައި  ތަމްސީލުކުރާ ވުޒާރާއާ ހަވާލުކުރެވިފައި ވަނީ

މަސައްކަތްކުރުމުގެ މެންޑޭޓު. މިގޮތުން ރއާްޖޭގެ އެކި ސަރަހއަްދުތަކަށް ތަފާތުކުރުމެއް ނެތި، އިޤްތިޞާދީ ތަރައްޤީ  

ޒާރާތަކާ އެކު ތަރައްޤީއާ ގުޅުންހުރި ބެހިގެންދާނެ ގޮތަށް މަސއަްކަތްތައް ރވާައި، ސަރުކާރުގެ ކަމާ ގުޅޭ އެހެނިހެން ވު

މަޝްރޫޢުތައް ތަންފީޛުކުރުމަކީ އަޅުގަނޑު ތަމްސީލުކުރާ ވޒުާރާ އިން ވަރަށް އިސްކަމެއް ދީގެން ކުރާ ކަމެއް. އަދި  

މިގޮތުން ކުރެވޭ މަސަކަތްތައް ތަންފީޛުކުރވެޭނީ އައްޑޫ ސިޓީ ވެސް ހިމެނޭ ގޮތުން. އަޅުގަނޑުމެން މިނިސްޓްރީން  

ވަގު ތަންފީޛުކޮށް، މި  އެޖެންޑާ  އިޤްތިޞާދީ  މަސއަްކަތަކީ ސަރުކާރުގެ  ކުރަމުންދާ  ދީގެން  އެންމެ އިސްކަމެއް  ތު 

ސަރުކާރުގެ އިޤްތިޞާދު ހަރުދަނާކޮށް، އިޤްތިޞާދީ ބިންގާ ފުޅާކުރުމަށް ކުރަންޖެހޭ މަސއަްކަތްތައް. އަދި އިޤްތިޞާދަށް  

ވާ ޤާނޫނީ އަދި އިދާރީ އޮނިގަނޑު ހަރުދަނާކުރުމުގެ މަސއަްކަތްތަކާ ގެންނަން ބޭނުނވްާ ބަދަލުތައް ގެނއަުމަށް ބޭނުން

ޕްރޮމޯޓުކޮށް،   މަޝްރޫޢުތައް  މަސއަްކަތްތައް،  އިޤްތިޞާދީ  ރއާްވަވާފައިވާ  ތަންފޛީުކުރަން  ސަރުކާރުން  އެކު 

ގޮތުން ޢއިޒްަތްތެރި މަޖިލީހަށް ހުށަހެޅިފއަިވާ އިޤް ތިޞަދީ ޚާއްޞަ  އިނވްެސްޓަރުން ހޯދުމުގެ މަސއަްކަތްތައް. މި 

ސަރަހއަްދުގެ ބިލަކީ ސަރަހައްދީ ތަރއަްޤީ އަށް ސަރުކާރުން މަގުފަހިކުރުމުގެ މަޤްޞަދުގައި ހުށަހެޅިފއަިވާ ބިލެއް. މި  

ބިލު ޤާނޫނަކަށް ވުމުން އއަްޑޫ ސިޓީ ފަދަ އަބާދީ އަދި ޖޯގްރަފީގެ ގޮތުން މުހއިްމު ސަރަހއަްދުތަކަކީ އިޤްތިޞާދީ  

ކަ ގޮތުގައި  މަސައްކަތްތައް  ޒޯންތަކުގެ  ޚިދުމަތްތަކާއި  އިޤްތިޞާދީ  ނެތް  ސަރަހައްދުތަކުގައި  އެ  އަދި  ނޑައެޅި، 

މިނިސްޓްރީއާ  ހުޅުވިގެންދާނެ.  އިނވްެސްޓަރުންނަށް  ބޭރުގެ  ރއާްޖޭން  އަދި  ރއާްޖެއާ  ފުރުޞަތު  ތަޢާރަފުކުރުމުގެ 

މަސއަްކަތްތަ ކުރވެެމުންދާ  ތެރއެިން  މެންޑޭޓުތަކުގެ  ޚާއްޞަ  އަށް  ހަވާލވުެފައިވާ  ސިޓީ  އައްޑޫ  ވެސް  ކުން 

ފުރުޞަތުތަކެއް ފަހިވެގެންދާނެ ކަމަށް އަޅުގަނޑު ޤަބޫލުކުރަން. މިގޮތުން ކުދި އަދި މެދު ފަންތީގެ ވިޔަފާރީގެ ދާއިރާ  

ތަރައްޤީކުރުމަށް ހިންގޭ ޕްރޮގްރާމުގެ ދަށުން މާލީ އެހީތެރކިަމާ އަދި ވިޔަފާރީގެ ތަރއަްޤީ އަށް ބޭނުނވްާ ޚިދުމަތްތއަް 

އޮފް  ފޯ ބޭންކު  ވިޔަފާރިތަކަށް  ކުދި  ހަރަކާތްތެރިވާ  އއަްޑޫގައި  މިގޮތުން  ގެންދަން.  އެބަ  މިހާރވުެސް  ރުކޮށްދެމުން 

މޯލްޑވިްސްއާ ގުޅިގެން މިނިސްޓްރީން ތަންފީޛުކުރަމުންދާ ލޯނު ޕްރޮގްރާމުގައި ބައިވެރިވެ، ލޯނު ހޯދުމުގެ ފުރުޞަތު  

ފަރާތަކަށް ވަނީ ލޯނު ދޫކުރވެިފަ. މި އަހަރު މިހާތަނަށް އައިރު   34  ވަނީ ފަހވިެފަ. އަދި މިގޮތުން މިހާހިސާބަށް

އޭ.ޑީ.ބީން ލިބިފައިވާ ލޯނު ސްކީމު އިޢުލާނުކުރެވި، ލޯނު ލިބުނު ފަރާތްތަކަށް ލޯނު ދޫކުރަނވްަނީ ފެށިފަ. އަޅުގަނޑު  

ކުރއިަށް އެބަ ދޭ. އަދި  ފަރާތަކަށް ވާނީ ލޯނު ދޫކުރެވިފަ. މިހާރވުެސް އެ މަސައްކަތް    34ކުރިން މި ދެންނެވި  

އިސްލާމިކު ޑިވެލޮޕްމަންޓް ބޭންކާ އެކުގައި ވެސް މަސައްކަތްތަކެއް އެބަ ކުރެވޭ. ކުދި އަދި މެދު ފެންތީގެ ވިޔަފާރި 

އަށް ލޯނު ދޫކުރވެެނީ ރަހުނު ބެހެއްޓިގެން ކަމަށް މި ވަގުތު ވާތީ، މީގެ ސަބަބުން ދިމާވާ ދަތިތައް ހއަްލުކުރުމަށް 

ޓީ ސްކީމެއް ތަޢާރަފުކުރުމުގެ މަސއަްކަތް މިނިސްޓްރީން ކުރަމުންދާ ވާހަކަ އަޅުގަނޑު ދަންނވަަން. ކްރެޑިޓް ގެރެން

ސަރަހއަްދއެްގައި ބިޒްނަސް    3ވިޔަފާރި ތަރައްޤީކުރުމަށް މިނިސްޓްރީން ފޯރުކޮށްދޭ ޚިދުމަތްތައް ހަރުދަނާކުރުމަށް  

އިމުކުރވެޭނެ ވާހަކަ ވެސް ދަންނވަަން. އެގޮތުން އައްޑޫ  ޑވިެލޮޕްމަންޓް ސަރވިސް ސެންޓަރެއް މއިަހަރު ތެރޭގައި ޤާ

އައްޑޫ   ހުޅވުޭނެ.  އަހަރު  މި  ސެންޓަރުތަކެއް  މިފަދަ  ނއަިފަރުގައި  ޅ.  އަދި  ކުޅުދުއްފުށި  ހދ.  ހިތަދޫ،  ސިޓީގެ 

އަޅުގަނޑުމެންނަށް ތެރޭގައި  ޖުލއަިމަހުގެ  އެއްބަސްވުމުގައި  ޤއާިމުކުރުމުގެ  ސެންޓަރު،  ޤާއިމުކުރާ   ސިޓީގައި 

ހުނަރު   އަދި  ފަންނީ  ބޭނުންވާ  ހިންގުމަށް  ވިޔަފާރި  ޚިދުމަތާއި  އިނކްިއުބޭޓަރުގެ  ސެންޓަރުން  މި  ސއޮިކުރެވޭނެ. 

ބޒިްނަސް   ފޯރުކޮށްދީ،  އެހީތެރިކަން  ރވޭުމުގައި  ވިޔަފާރި  ޓްރއެިނިންތަކާއި  ހިންގޭ  އުނގަންނއަިދިނުމަށް 

ގައި މި ޚިދުމަތްތައް ފޯރުކޮށްދޭނެ ފނަްނީ މާހިރުން ހޯދުމުގެ  ކޮންސަލްޓެންސީ ސްޕޯޓު ފޯރުކޮށްދވެޭނެ. މި ސެންޓަރުތަކު

ދަންނވަަން.   އަޅުގަނޑު  ވާހަކަ  ކުރިއަށްދާ  އިވެލުއޭޝަން  މިހާރު  ތެރެއިން  ޕްރޮޖެކްޓއެްގެ  އޭ.ޑީ.ބީގެ  މަސއަްކަތް 

މަޑުމަޑުން  ؛ ރުކުރަމުންއޭ.ޑީ.ބީގައި އެ ޕްރޮޖެކްޓު ވީ މި ވަގުތު. ރއާްޖޭގައި އަމިއްލަ އުފއެްދުންތައް މަދުމަދުން އިތު

އިތުރވުަމުންދާއިރުގައި އުފއަްދާ ތަކެތީގެ ޕެކޭޖިން ކޮލިޓީ ރަނގަޅުކުރުމަށް ޓަކައި ޕެކޭޖިން ފެސިލިޓީގެ ޚިދުމަތް އައްޑޫ  

މިގޮތުން މި ފެސިލިޓީތައް  މި އަހަރުގެ ތެރޭގައި ޤއާިމުކުރެވޭނެ ވާހަކަ ދަންނވަަން.  އާއި ކުޅުދއުްފުށީގައި  ސިޓީ 

ރާތްތައް ކޮންޓްރެކްޓަރާ ހވަާލުކުމުގެ މަސއަްކަތް ވެސް މިހާރު ކުރިއަށްދާ ވާހަކަ ދަންނވަަން. މީގއެިތުރުން ހިންގާނެ ފަ

މަސައްކަތްކުރުމުގެ  ފަރާތްތަކަށް  ހޯދާ  އާމްދަނީ  ތިބެގެން  ގޭގައި  ދަށުން  ޕްރޮޖެކްޓެއްގެ  ސަބާ  އާމްދާނީ  ؛ ސާކުގެ 

ޚއާް ފަރާތްތަކަށް  މަސައްކަތްކުރަމުންދާ  ގިނަ  ހޯދުމަށް  އެހީތެރވިުމަށް  ބޭފުޅުންނަށް  އަންހެން  ޞަކޮށްގެން 

ރަޖިސްޓްރީކޮށްފއަިވާ ސަބާ   ކުރުމަށް  މަސއަްކަތްތައް  މި  ފެންވަރުގައި  ޤއަުމީ  ކުރެވެމުން.  ދަނީ  މަސއަްކަތްތަކެއް 

 ހިއްސވާުމެއް  މޯލްޑވިްސް ކޯޕަރޭޓިވް ސޮސައިޓީން އއަްޑޫގެ އަންހެން ބޭފުޅުންނަށް ވަރަށް ފުރިހަމަ ބއަވިެރިވުމަކއާި

ކާބޯތަކެތީގެ   އުފއަްދާ  ޢާއްމުކޮށް  ބޭފުޅުން  އަންހެން  އއަްޑޫގެ  ފާހަގަކުރަން.  އެކު  އުފަލާ  އަޅުގަނޑު  އޮންނަކަން 

މަސއަްކަތް  ހެދުމުގެ  ސެންޓަރއެް  ނެރުމުގެ  މާކެޓް  އުފއަްދައި،  ކޮލިޓީކޮށް  ފެންވަރެއްގައި  ރަނގަޅު  ބވާަތްތައް 

 ވާހަކަ އަޅުގަނޑު ދަންނަވަން. އަދި މިހާރު ވާނީ މާލޭ އިންޓަނޭޝަނަލް އެއަރޕޯޓްގައި  މިހާރވުެސް ފެށިގެން ކުރއިަށް ދާ

ގޭގައި   ބޭފުޅުން  އަންހެން  ޚާއްޞަކޮށް  ދވިެހިރއާްޖޭގެ  އެއީ  އެސްޓަބްލިޝްކޮށްފަ.  ފެސިޓއީެއް  ނެތް  ކުރިން  މީގެ 

ވޭނެ އިންޓަނޭޝަނަލް އެކްސްޕޯޝަރ ދވެިފަ.  ތިއްބަވައިގެން ކުރައްވާ މަސައްކަތްތައް ޤއަުމީ ފެންވަރެއްގައި މާކެޓުކުރެ

އާމްދަނީ ލިބެމުންދާ ވާހަކަ ވެސް އަޅުގަނޑު ދަންނވަަން. އަދި އަޅުގަނޑުގެ އއުްމީދަކީ ހަމަ މި ހަފުތާގެ ފަހުކޮޅު  

.  ހަމަ ރއާްޖޭގެ އެހެން ސަރަހައްދއެްގައި ވެސް މީގެ ސެންޓަރެއް ހުޅުވުންކަން ހަމަ މި ފުރުޞަތުގައި ފާހަގަކޮށްލަން

ޢިއްޒަތްތެރި މަޖިލީހާ މި ހިއްސާކޮށްލީ އަޅުގަނޑުމެން ރަށްރަށުގެ ތަރައްޤީ އާއި ސީދާ ރައްޔިތުންނާ    ކުރު ގޮތަކަށް މި

ގުޅިގެން ކުރަމުން ގެންދާ ބއަެއް ކަންތައްތައް އިނގޭތޯ. ދެން ސވުާލު އަޅުގަނޑާ އަމޒާުވެފައި އޮތީ ހުޅުމީދޫ ދއާިރާ 

ކުރާ ގޮތުގައި ރައްޔިތުންނަށް އަމޒާުވެގެން ގެންދާ ކޮންމެ ކަމއެްގައި ހަމަ އެއްވެސް  އަށް ކަމަށް ވާތީ އަޅުގަނޑު ޤަބޫލު

ބޮޑަށް  ތަރައްޤީގެ އަސަރުކުރަމުންދާނެ ވާހަކަ ދަނންަވާލަން. ވަރަށް  ފަރާތްތަކަށް  ހުރިހާ  އިސްތިސްނވާުމެއް ނެތި 

 ޝުކުރިއްޔާ ޢިއްޒަތްތެރި ރައީސް.

 

 ރިޔާސަތުން ވާހަކަދެއްކެވުން:

އްޔާ ވަޒީރަށް. އާދެ، މިހާރު އިތުރު ގަޑީގެ ސުވާލު ފުރުޞަތުއެރވުުމުގައި ދަންނަވައިލާނަން. މިހާރު މއިަދުގެ ޝުކުރި

ސުވާލުގެ މައުޟޫޢަކީ އައްޑޫގައި ހިންގުމަށް ހަމަޖެހިފއަިވާ ތަރައްޤީގެ މަޝްރޫޢާއި އައްޑޫ މީދޫ ދާއިރާގައި ހިންގުމަށް 

ން އިތުރު ގަޑީގެ ސުވާލުގައި އެ ސުވާލުގެ މައުޟޫޢާ ގުޅޭ ގޮތުން، ނޫނީ ހަމަޖެހިފއަިވާ ތަރައްޤީގެ މަޝްރޫޢު. ދެ

ވޒަީރު ދެއްވި ޖވަާބާ ގުޅޭ ގޮތުން ސވުާލުކުރުމުގެ ފުރުޞަތު ގަވާއިދުން ފަހިކޮށްދީގައި މި ވަނީ. އަޅުގަނޑު މިހާރު 

 މެންބަރު ރޒޮއަިނާ އާދަމް. މި ހުޅުވާލަނީ އިތުރު ސވުާލުކުރުމުގެ ފުރުޞަތު. އައްޑޫ މީދޫ ދާއިރާގެ ޢިއްޒަތްތެރި 

 

 އިނާ އާދަމް ވާހަކަދއެްކެވުން:ރޒޮައައްޑޫ މީދޫ ދާއިރާގެ މެންބަރު 

ސިޓީ   އައްޑޫ  ވާހަކަ.  މަސައްކަތްކުރައްވަމުންގެންދާ  ހޯދަން  އިނވްެސްޓަރުން  ފޮރިން  ވިދާޅވުއެްޖެ  މަނިކުފާނު 

ޕްލާންޓަކާއި   އައިސް  އައްޑޫގައި  ކުންފުނިން  އިޢުލާނުކޮށްގެން ސްޕޭންގެ ސީޑައިނެމިކްސް  ފަރާތުން  ކއަުންސިލްގެ 

މވަެސް މަސއަްކަތް ކުރިއަށް ނުގެންދެވިފައި ވަނީ އެ މީހުން ކޯލްޑް ސްޓޯރޭޖު ފެސިލިޓީއެއް ހެދުމަށް ބޭނުންވޭ. ނަ

މަސް ވީއިރު ވެސް އަދި ވެސް ޖަވާބެއް   6ކުންފުންޏެއް ރަޖިސްޓްރީކުރުމަށް މަނިކުފާނުގެ ވުޒާރާ އަށް ހުށަހަޅއަިގެން  

ސްޓްރީގެ ބެލުމުގެ  ދެން އައްޑޫގައި ހުރި ކޮންވެންޝަން ސެންޓަރ ހައުސިން މިނި؟ ނުލިބޭތީ. ކޮބއަިތޯ އޭގެ ސަބަބަކީ

ދަށުގައި ހުރެ ވީރާނާވެގެންދާއިރުގައި މަނިކުފާނުގެ މިނިސްޓްރީން އިޢުލާނުކުރައްވާފައި ވަނީ އެ ތަން ޓުއަރޒިަމްގެ  

 ؟ބޭނުމަށް ކުރއިަށް ގެންދއިުމަށް. ކޮބއަިތޯ އެކަން

 

 ސަޢީދު ވާހަކަދެއްކވެުން:   މުޙއަްމަދުލޮޕްމަންޓްމިނިސްޓަރ އޮފް އިކޮނޮމިކް ޑިވެ

އާދެ، ޝުކުރިއްޔާ. މި ދވިެހިރއާްޖޭގައި އެއްވެސް ކުންފުންޏެއް ރަޖިސްޓްރީކުރުމަށް އޮންނަ ޤާނުނީ މނިްގަނޑުގެ  

ތެރއެިން ހުށަހެޅިގެން އައިމަ އެކަން ލަސްނުވާނެ ވާހަކަ ޢިއްޒަތްތެރި މެންބަރުގެ ސަމާލުކަމަށް ޓަކައި ދަންނަވާލަން.  

ޢާ  ތަނއެް،  ހިސާބެއް،  އެއްވެސް  ދެން އެކަމުގައި  ދަންނަވާލަން.  ވެސް  ވާހަކަ  އިސްތިސްނާނވުާނެ  ފަރުދެއް  އްމު 

ކުރެއްވި ސުވާލަކީ އަޅުގަނޑަށް މއިަދު ކުރުމަށް ހަމަޖެހިފައި އޮތް ސުވާލެއް ނޫންކަން އަޅުގަނޑު ހަމަ މަޢުލޫމާތަށް  

 ޓަކައި ދަންނަވާލަން އިނގޭތޯ.  

 

 ދީދީ ވާހަކަދއެްކެވުން: ހިތަދޫ މެދު ދާއިރާގެ މެންބަރު އިބްރާހީމް މުޙއަްމަދު 

މަނިކުފާނު   ބޭނުންވާ ސުވާލަކީ  ކޮށްލަން  ޢިއްޒަތްތެރި ރައީސް. ޢއިްޒަތްތެރި މިނިސްޓަރާ އަޅުގަނޑު  ޝުކުރއިްޔާ 

އިނވްެސްޓަރ ފޯރަމަށް މަޢުލޫމާތުދއެްވިއިރު މެގަ ޕްރޮޖެކްޓުތަކެއްގެ ގޮތުގައި ރއާްޖޭގެ އުތުރަށާއި މާލެ ސަރަހއަްދަށް  

އްވާފައި އޮތީ. ދެކުނަކަށް ނެތް. އެހެންނަމވަެސް އިއްޔެ މި މަޖިލީހުގައި ޓުއަރޒިަމް މިނިސްޓަރ  ބޮޑަށް ފޯކަސްކުރަ 

އޮނަރަބަލް އަޙްމަދު އަދީބު ވާހަކަދއަްކަވަމުން ވިދާޅުވި، ސްޕެޝަލް އިކޮނޮމިކް ޒޯން ބިލު ފާސވްުމަށް ފަހަށް، އައްޑޫ  

 ؟ސފާުކޮށްދީފާނަންތޯ؟ މާ، މިހާރު ޕޮލިސީ ބަދަލުވީތޯސިޓީ އަށް ވަރަށް ބޮޑު އިސްކަމެއް ދއެވްާނަމޭ. އެހެންވީ

 

 ރިޔާސަތުން ވާހަކަދެއްކެވުން:

މއިަދުގެ ސުވާލުގެ މައުޟޫޢާ ގުޅޭ، ނޫނީ ވަޒީރު ދެއްވި ޖަވާބާ ގުޅޭ އިތުރު ސުވާލެއް ކަމަށް ވަންޏާ ފުރުޞަތު އެބަ 

 އޮތް ވަޒީރަށް.  

 

  ސަޢީދު ވާހަކަދެއްކވެުން:   މުޙއަްމަދުލޮޕްމަންޓްމިނިސްޓަރ އޮފް އިކޮނޮމިކް ޑިވެ

އާދެ! ޝުކުރިއްޔާ ޢިއްޒަތްތެރި ރއަީސް. ޢއިޒްަތްތެރި މެންބަރު ތި ކުރއެްވި ސުވާލަށް ޖުމްލަކޮށް މުޅި ދވިެހިރއާްޖޭގެ  

ތަރއަްޤީ އަށް އަމޒާުވާތީ އަޅުގަނޑު ހަމަ ވަރަށް އެއްޗެއް ދަންނވަައިލާނަން. ސިންގަޕޫރުގައި ބއޭްވި އިވެންޓަކީ އެއް  

ރުން ބާއްވަން ރާވާފައި އޮތީ އެންމެ އވިެންޓެއް ވެސް ނޫން. އެނގިވަޑައިގަންނވަާނެ  އވިެންޓު އިނގޭތޯ. އަދި މި ސަރުކާ

ވަރަކަށް އަހަރު ވެއްޖެ އުތުރުގެ ޕްރޮޖެކްޓުގެ ވާހަކަ ދެކެވެމުންގޮސް އަޅުގަނޑުމެންނަށް އޭގެ ޙަޤީޤަތަކާ ހަމައަށް    10

ޕްރޮޖެކްޓެއް އިނގޭތޯ. އޭގެ މާނަ  5ންޗުކުރީ  ނުގެނެވިގެން އުޅޭ ތަން. މި ވަގުތު އަޅުގަނޑުމެން ސިންގަޕޫރުގއަި ލޯ

އަކީ ރއާްޖޭގެ އެހެން ސަރަހައްދަށް ހުރި ޕްރޮޖެކްޓުތައް ނުގެންނާނެ ވާހަކއަެއް ނޫން. އެއީ އަޅުގަނޑުމެންނަށް އެއް  

 ވެސް  ފޯރަމއެްގައި، އެއްތަނެއްގައި ފްލޑަްކޮށްލީމަ އޭގެ ސަބަބަކަށް، ނަތީޖއާަކަށް ވެގެންދާނީ އިނވްެސްޓަރުންނަށް

ޖުމްލަކޮށް ރއާްޖޭގެ ހުރިހާ ސަރަހައްދެއް ހިމެނޭ ގޮތަށް ޕީ.ޕީ.އެމްގެ ؛ ވާނުވާ ނޭނގިގެންދިޔުން އިނގޭތޯ. ދެން ރއާްޖޭގެ 

މެނިފެސްޓޯ، ތަރައްޤީގެ ޕްލޭން ވަނީ ގެނެސްދއެވްާފަ. ދެން އެ މެނިފެސްޓޯ ޙަޤީޤަތަކަށް ހދެުން އެއީ އަޅުގަނޑުމެން 

ންދާ ވާހަކަ ވެސް ދަންނަވާލަން ޢއިޒްަތްތެރި މެންބަރުގެ ސުވާލަށް ޖަވާބުއެރވުުމުގެ މިހާރވުެސް ކެނޑިނޭޅި ކުރަމު 

 ގޮތުން. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 ނޒިާމީ މއަްސަލައެއްގައި އައްޑޫ މީދޫ ދާއިރާގެ ޢއިޒްަތްތެރި މެންބަރު ރޒޮއަިނާ އާދަމް.  

 

 )ނޒިާމީ މައްސަލަ( 

 

 ނާ އާދަމް ވާހަކަދއެްކެވުން:އްޑޫ މީދޫ ދާއިރާގެ މެންބަރު ރޒޮއަިއަ

މިނިސްޓަރ ވިދާޅުވީމަ،    އަޅުގަނޑު ފަހުން ކުރި ސުވާލަކީ އައްޑޫ ސިޓީގެ ތަރައްޤީއާ ގުޅިފއަިވާ ސުވާލެއް ނޫން ކަމަށް

އަޅުގަނޑުގެ ސުވާލު މައި ސުވާލަކީ ވެސް އައްޑޫ ސިޓީގައި ހިނގަމުންދާ ތަރައްޤީގެ މަޝްރޫޢުތަކާއި އެކަންކަމާ ގުޅޭ  

ކޮބައިތޯ ކަންތައްތަކަކީ  ހިނގަމުންދާ  އިންވެސްޓްމެންޓަކަށް  ؟ ގޮތުން  ބޮޑު  އެންމެ  މިހާތަނަށް  ސިޓީގައި  އައްޑޫ 

ސްޓްމެންޓް، ކޮންވެންޝަން ސެންޓަރަކީ. އެތަން ވީރާނާވެގެންދާތީ އައްޑޫ ސިޓީގެ ރައްޔިތުން  ކުރވެިފައި ހުރި އިންވެ

ތިބީ ވަރަށް ބޮޑަށް ކަންބޮޑުވެފަ. އެހެނވްީމާ، މަނިކުފާނުގެ ވޒުާރާ އިން އެ ތަން ކުރިއެރުވުމަށް ޓަކައި ޕްރޮޕޯޒަލް  

ގޮތު  ބެހޭ  ގޮތަކާ  އެކަން ކުރިޔަށްދާ  ގުޅުންހުރި ހުށަހެޅުމަށް އަންގާފައި  މިއަދުގެ ސުވާލާ  އެއީ  ން ސވުާލުކުރީމަ، 

ސުވާލެއް ނޫން ކަމަށް ވިދާޅުވީމަ، އަޅުގަނޑު ވަރަށް ކަންބޮޑުވެއްޖެ. އަޅުގަނޑު ވަރަށް ބޮޑަށް އެދެން އަދވިެސް  

 މިނިސްޓަރ އެ ސުވާލަށް ޖަވާބުދއެވްުމަށް.  

 

 ރިޔާސަތުން ވާހަކަދެއްކެވުން:

އެނގިވަޑައިގަންނވަާނެ ފަދައިން ވަޒީރުންނާ ސުވާލުކުރުމަށް ހަމަޖެހިފައި މި ވަނީ ޝުކުރއިްޔާ. ޝުކުރިއްޔާ. އާދެ!  

އަޅުގަނޑުމެން   ތެރޭގައި  މެންޑޭޓުގެ  އެ  އެހެނވްީމާ،  ސުވާލު.  ތެރޭގައި  މެންޑޭޓުގެ  ހަވާލުކުރވެިފައިވާ  ވަޒީރުންނާ 

ވޭކަށް ނެތް. މިހާރު އަޅުގަނޑު ފުރުޞަތު  ހިފަހައްޓަންޖެހޭ. އެހެނވްީމާ، ނޒިާމީ މއަްސަލައެއްގެ ގޮތުގައި ބަލއަިގަނެ 

 މި އަރވުަނީ ކޮމަންޑު ދާއިރާގެ ޢއިޒްަތްތެރި މެންބަރު އަޙްމަދު ނާޝިދަށް.  

 

 ދާއިރާގެ މެންބަރު އަޙްމަދު ނާޝިދު ވާހަކަދއެްކެވުން: ކޮމަންޑޫ

ށް ވަރަށް ބޮޑު އިސްކަމެއް  ޝުކުރއިްޔާ ޢިއްޒަތްތެރި ރައީސް. ސްޕެޝަލް އިކޮނޮމިކް ޒޯންގެ ބިލު ފާސްވުމުން އައްޑޫ އަ 

ދޭ ވާހަކަ އެބަ ދޭ. މީގެތެރެއިން ޢއިޒްަތްތެރި މެންބަރު މިއަދު ކުރެއްވި ސުވާލާ ގުޅިގެން އަޅުގަނޑު މި ދަންނވަަނީ،  

ސްޕެޝަލް އިކޮނޮމިކް ޒޯން ބިލު ފާސވްުމުން އައްޑޫ އަށް މީގެތެރއެިން، މި ކޮންޕޯނަންޓުގެ ތެރއެިން، ބިލުގެ ތެރެއިން 

 ޝުކުރިއްޔާ. ؟ ންތައްތަކެއްތޯ ހަމަޖެހިފައި ވަނީ މިނިސްޓަރ ސާފުކޮށްދއެވްަފާނަންތޯކޮން ކަ

 

  ސަޢީދު ވާހަކަދެއްކވެުން:   މުޙއަްމަދުލޮޕްމަންޓްމިނިސްޓަރ އޮފް އިކޮނޮމިކް ޑިވެ

ގޮތަކަށް   ކުރު  އަޅުގަނޑު  ހަމަ  ސުވާލަށް  ކުރެއްވި  މެންބަރު  ޢއިޒްަތްތެރި  ރައީސް.  ޢިއްޒަތްތެރި  ޝުކުރއިްޔާ 

ޖަވާބުދެންނވެެން އޮތީ، އިޤްތިޞާދީ ޚއާްޞަ ސަރަހއަްދުތައް ކަނޑއަެޅުމުގެ ބިލަކީ ބއަިނަލްއަޤވްާމީ އެންމެ ބެސްޓް 

ކުރވެިފައިވާ ބިލެއް. އަދި އައްޑޫ ސިޓީ އަކީ ޖިއޮގްރަފިކަލީ ވަރަށް  ޕްރެކްޓިސްއާ އެއްގޮތަށް ދިރާސާކުރެވިގެން ފަރުމާ

ޕްލޭންތައް  ވިސްނުމުގައި  ތަރައްޤީގެ  މުޅި  ވާތީ  ސަރަހއަްދަކަށް  ޤާއިމވުެފައިވާ  ލޮކޭޝަނެއްގައި  ރަނގަޅު 

އެއް ބެނިފިޝަރ ކަނޑއަެޅިގެން، ސަރަހައްދުތައް ރިމާކެޓުކުރެވިގެން އަންނައިރުގައި އައްޑޫ ސިޓީ އޭގެ އެންމެ ބޮޑު  

 އަށް ވެގެންދާނެ ވާހަކަ އަޅުގަނޑު ދަންނަވާލަން އިނގޭތޯ.  

 

 މަނިކު ވާހަކަދެއްކވެުން:  އިންގެ މެންބަރު އަޙްމަދު ނިހާން ޙުސަވިލިމާލޭ ދާއިރާ

  ޝުކުރިއްޔާ ޢިއްޒަތްތެރި ރައީސް. ޢއިޒްަތްތެރި ރައީސް، ވަޒީރަށް އަޅުގަނޑު ދަންނވަަން ބޭނުންވާ ސވުާލަކީ އައްޑު 

ވާހަކަ   ކަންތައްތަކުގެ  ބއަެއް  ހުރި  ހިމަނާފައި  ގެންދަވަން  ކުރިޔަށް  ތެރޭގައި  މަޝްރޫޢުގެ  ތަރައްޤީގެ  އަތޮޅުގެ 

ވިދާޅވުެދެއްވއަިފި. އެންމެ އަވަސް މއުްދަތެއްގައި ވިދާޅވުެދެއްވި ލޯނުގެ ތެރއެިން، އޭ.ޑީ.ބީގެ އެހީ އާއި އަދި ކުދި  

ށް އައްޑު އަތޮޅަކީ ޚާއްޞަ އިޤްތިޞާދީ ސަރަހައްދަކަށް ވާތީ ކިހާ އވަަހަކަށް  މެދު ފަންތީގެ ލޯނުތަކުން ކިހާ އަވަހަކަ

 އެކަން ކުޑަކޮށް ތަފްސީލުކޮށްދއެވްާތޯ ދަންނަވާލީ. ޝުކުރއިްޔާ. ؟ މީގެ އިތުރު ފުރުޞަތުތައް ހުޅުވާލަދެއްވާނެތޯ

  ސަޢީދު ވާހަކަދެއްކވެުން:   މުޙއަްމަދުލޮޕްމަންޓްމިނިސްޓަރ އޮފް އިކޮނޮމިކް ޑިވެ

ޝުކުރއިްޔާ ޢިއްޒަތްތެރި ރައީސް. ޢއިްޒަތްތެރި މެންބަރު ކުރެއްވި ސވުާލަށް އަޅުގަނޑު ދަންނވަައިލާނީ އަޅުގަނޑުމެން 

މިހާރު، މި ވަގުތު އޭ.ޑީ.ބީއާ ގުޅިގެން މި ކުރާ ކަމަކީ ލޯނު ހަމއަެކަނި ދިނުމުގެ ބަދަލުގައި، އަލަށް ވިޔަފާރި އަށް  

ވެދެވަޑައިގަންނަވާ އެންޓަރޕްރައޒިިން ބޭފުޅުންނަށް ފައިސާގެ އަޅުގަނޑު ކުރިން ދެންނެވިން ރަހުނެއް ނުބހަައްޓާ 

ކްރެޑިޓް ގެރެންޓީ ސްކީމެއްގެ ތެރއެިން ފަންޑު ދޫކުރުން އެކަންޏެއް ނޫން. އޭގެތެރއެިން ބޭނުންވާ އެ މީހުންނަށް 

ޓާސްތަކެއް އެސްޓަބްލިޝްކުރާ ވާހަކަ ފާހަގަކޮށްލިން. އޭގެތެރެއިން އެއް  ބޭނުންވާ ފަންނީ މަޢުލޫމާތު ދޭނެ އިންކިއުބޭ

އެ   އަޅުގަނޑުމެންނަށް  ގޮސް  ވާހަކަދެކެވެމުން  ކއަުންސިލާ  މިހާރވުެސް  އަޅުގަނޑުމެން  ސިޓީގައި  އައްޑޫ  ކަމއެް، 

ދެން އޭގެ ނަތީޖާއަކަށް  އޮފީސް އެސްޓެބްލިޝްކުރާނެ ބިލްޑިންގެއް ވެސް ލިބިފައި ހުރި ވާހަކަ ހަމަ ދަންނަވާލަން.  

މިންގަނޑުތަކުން، ބއަިނަލްއަޤްވާމީ  ހަމަ ބއަިނަލްއަޤވްާމީ  ހޯދަނީ  ބޭފުޅުން މި  ފަންނީ  ވެގެންދާނީ އަޅުގަނޑުމެން 

މިކަމުގެ އެކިއެކި މަރުކަޒުތަކާ ވާހަކަދައްކައިގެން ކަމަށް ވާތީ، އަޅުގަނޑު ޤަބޫލުކުރާ ގޮތުގައި ދުނިޔޭގެ އެހެންވެސް  

އެކުގައި  ހުރި ޤއަުމުތަކުން ފޯރުކޮށްދޭ ފަންނީ މަޢުލޫމާތު މި ސެންޓަރުތަކުން ލިބިގެންދާނެ. ދެން ހަމއަެއާ ކުރިއަރާފައި  

ބޭންކާއި ޑިވަލޮޕްމަންޓް  ފއަިނޭންސިންގުޅިގެން    ސްލާމިކް  މއަިކްރޯ  މިހާރވުެސް    ހަމަ  މަސއަްކަތް  ސްކީމއެްގެ 

ދޭ. ދެން މީގައި ހަމަ ޖުމްލަކޮށް މުޅި ދވިެހި ރައްޔިތުންނަށް ހުޅުވާލެވިގެންދަނީ އިނގޭތޯ. ދެން   ކުރވެެމުން އެބަ 

ވުރެ ފަސޭހަކޮށް    ލޯނަށް އެދވިަޑައިގަންނަވާ ފަރާތްތައް އެދިވަޑައިގަންނވަާނެ ގޮތާއި އެކަން ކުރައްވާނެ ގޮތް ކުރިއަށް

ވީ ކުޑަ ދުވަސްކޮޅު    ދެންނެވީ މިހާރު މި  އަޅުގަނޑު ދަންނަވާލަން. އެގޮތުން އަޅުގަނޑު މިމަޖެހިފއަިވާ ވާހަކަ  ހަ

 ފަރާތަކަށް ވާނީ ލޯނު ދޫކޮށްފައޭ އިނގޭތޯ. ވަރަށް ބޮޑަށް ޝުކުރިއްޔާ.    34ތެރޭގައި ވެސް 

 

 ދާއިރާގެ މެންބަރު ޖަމީލް އުޘްމާން ވާހަކަދއެްކެވުން: ގެމަނަފުށީ

މީގެ ދެތިން އަހަރު ކުރީގައި    ،އަޅުގަނޑު ކޮށްލަން ބޭނުންވާ ސވުާލަކީ   ވަޒީރާ  ކުރިއްޔާ ޢިއޒްަތްތެރި ރައީސް.ޝު

 ހިނގައިދާނެ ވާހަކަ. އޭގެ ސަބަބުން ށްއަޑއިަ  ބޭރުގެ މޑީިޔާތަކުން އަޑުއިވިގެންދިޔައީ މި ރއާްޖެ  އަޅުގަނޑުމެންނަށް

ވަރަށް   ހިތުގައި  ބިއިނވްެސްޓަރުންގެ  މިހާރު  ބޮޑެތި  ހިތުގައި އޮތް  ރވުެތިކަމެއް އުފެދިގެންދިޔަ.  އިނވްެސްޓަރުންގެ 

ކޮބައިތޯ އއަް  ޔަޤީންކަމަކީ  ސަބަބުން  މީގެ  ރައްޔިތުންނއާިއާއި  ރައްޔިތު  ޑޫގެ  އަ  ންނާ އައްޑޫ  ހުރި  ނެއް  ގުޅިފައި 

 ޝުކުރިއްޔާ.   ؟މަންފއާަކީ ކޮބައިތޯ އއާި  އާއި ލާބަ ދާއިރާގެ ރައްޔިތުންނަށް އޮތް ފައިދާ ދއާިރާކަމުގައިވާ ގެމަނަފުށީ

 

 މިނިސްޓަރ އޮފް އިކޮނޮމިކް ޑިވަލޮޕްމަންޓް މުޙއަްމަދު ސަޢީދު ވާހަކަދެއްކވެުން: 

ޝުކުރިއްޔާ ޢއިޒްަތްތެރި ރއަީސް. ޢިއްޒަތްތެރި މެންބަރު ކުރއެްވި  ؛ އާދެ، ޝުކުރިއްޔާ އިނގޭތޯ. އެނގެން އޮތް 

އިރު  ، އަޅުގަނޑުމެން ސަރުކާރާ ހަވާލުވި ކަށް ޖަވާބެއް އަރުވަންޏާ ދެންނވެޭނީސުވާލަށް ހަމަ އަނއެްކާވެސް ކުރު ގޮތަ 

ކޮންފިޑެންސް އިނގޭތޯ.  އިންވެސްޓަރ    ވާނީ ރެސްޓޯކުރވެިފައިއިންވެސްޓަރ ކޮންފިޑެންސް ނެތް މިންވަރަށް މއިަދު  

އަކީ    ދާ ވާހަކަ  ވެހިރއާްޖެ އަޑިއަށްވިދާޅވުީ. ދި  ތެރއެިން އަދި ތިމާވެއްޓަށް ހުރި ގޮންޖެހުންތަކުގެ ވާހަކަ ތިއެއީ އޭގެ

ޕްލެޓްފޯ އެކި  ޙާލަތްތަކުގައި  އެހެންނަމވަެސްބއަެއް  ވާހަކަ.  ހުރި  ދެކވެިފައި  ޙަޤީޤަތަކީ    މުތަކުގައި  އޮތް  އެނގެން 

ފަތުރވުެރިކަމުގައި މިދޔަ   އަށް މި ދަނީ ފަތުރވުެރިކަން.ގައި ކުރިއެންމެ ބޮޑު ސިނާޢަތއެްގެ ގޮތު ދވިެހިރއާްޖޭގައި  

،  އަށް ބަލާއިރު  ފައިވާ ރާސްތާފައި ނވުަތަ ކަޑައްތުކުރެވިއަށް ދަތުރުކުރެވި ށް އަހަރުގެ ތެރޭގައި ދވިެހިރއާްޖެ  ކަޅީހަސާ

މްޕިއަނަކަށް ދވިެހިރއާްޖެ  ލިޑޭ ޑެސްޓިނޭޝަންތަކުގެ ޗެ ދވިެހިރއާްޖެ މއިަދު މި ވަނީ ގްލޯބަލް ޕްރީމއިަމް ލޒެަރ ހޮ 

ދަނޭ.  ވެފަ އިންވެސްޓަރުން  އެކަން  ފަސޭހަންވެސްޓުއި.  އެންމެ  ކުރެވޭ  ރކިަވަރކުރުމަކީ  އަދަދު  އެނމްެ   ،ކުރާ 

ޤއަުމު  އެއް  ބޮޑު  ވެފަގޮ  ގެޔަޤީންކަން  ވަނީ  ދިވެހިރއާްޖެ  ހަދާއިރުގައި  ތުގައި  ސްޓަޑީއެއް  ބޒިްނަސް  ދެން   .

 ؛ކުރުމުގައިއިންވެސްޓު ގޮތއެްގައި ދިވެހިރއާްޖޭގެ    ، ޖުމްލައެންވަޔަރަންމަންޓަކީ ވެސް އެއް ކޮމްޕޯނަންޓު. އެހެންވީމާ

ބަލއާިރު  ނވަާނީ މި ފަންތީގެ ޤއަުމުތަކާ އަޅައިއަޅުގަނޑު ދަން  އަށް ކުރުމުގެ ރޭޓިން  ޚއާްޞަކޮށް ފަތުރުވެރިކަމުގެ ދާއިރާ

 ކުރީގައޭ އުޅެނީ އިނގޭތޯ. ވަރަށް ބޮޑަށް ޝުކުރިއްޔާ. 

  

 ރު ވާހަކަދއެްކެވުން:ހިތަދޫ ދެކުނު ދާއިރާގެ މެންބަރު ޢަލީ ނޒިާ

 ޝުކުރިއްޔާ ޢިއްޒަތްތެރި ރައީސް. އަޅުގަނޑު މިނިސްޓަރާ... 

 

 ރިޔާސަތުން ވާހަކަދެއްކެވުން:

 އަރވުަން.  އާދަމަށް ފުރުޞަތުނޒިާމީ މއަްސަލައެއްގައި އައްޑޫ މީދޫ ދާއިރާގެ ޢއިޒްަތްތެރި މެންބަރު ރޒޮއަިނާ 

 

 )ނޒިާމީ މައްސަލަ( 

 

 ބަރު ރޒޮއަިނާ އާދަމް ވާހަކަދއެްކެވުން:އައްޑޫ މީދޫ ދާއިރާގެ މެން

 މެންޑޭޓުގެ ތެރއެިން  ދެންމެ ވިދާޅވުއެްޖެ، މިނިސްޓަރގެ  އީސްޢއިޒްަތްތެރި ރަޝުކުރިއްޔާ ޢިއްޒަތްތެރި ރައީސް.  

ވާހަކަ އަޅުގަނޑުގެ  ނެތް  ސވުާލުކުރާށޭ.  ތެރޭގައި  މެންޑޭޓުގެ  މިނިސްޓަރގެ  އެ    ،ނަމަ  އަކީ  ކއީްކުރަންތޯއޭ 

އިޢުލާނުކޮށްގެން    މިނިސްޓްރީގެ އެހެނވްއީިރު  އިޢުލާންކުރީ    ކުއްޔަށް  ސެންޓަރުއެ  ފަރާތުން  ކޮނޮމިކް  އިދޭން 

ކަށް ޤަބޫލެއް ނުކުރެވޭ އެ  އަޅުގަނޑަ  ނަމަ  އެ މިނިސްޓްރީގެ މެންޑޭޓުގެ ދަށުގައި ނެތް ؟މިނިސްޓްރީގެ ފަރާތުން

ފަރާތުންމިނި ކަމަކަށް.  އިޢުލނާް  ސްޓްރީގެ  ކީއެހެނވްީމާކުރއަވްާނެ  ކުރއިަށް  ޖަވާބުނުދީ  އެ ސުވާލަށް  އްވެގެންތޯ  ، 

  ؟ޢއިްޒަތްތެރި ރއަީސް ތި ގެންދވަަނީ

 

 ރިޔާސަތުން ވާހަކަދެއްކެވުން:

ޒަތްތެރި ޢއިް  ،ގޮތުން ދަންނަވާލަންޖެހެނީ  ގުޅޭ  ނެންގެވި ނޒިާމާ ބެހޭ މައްސަލއަާ  ޢއިޒްަތްތެރި މެންބަރު ދެންމެ ތި

ވާހަކަ   ، އަޅުގަނޑުމެން ޖެހޭނީ ފަހުން އެނވްީމާކުރުން. އެހެނަ ކަމެއް ގުޅުންހުރި ގޮތް ޖަޖުވަޒީރަށް އިޚްތިޔާރު އޮން

މިނެޓުގެ    15ވަގުތު    ، މިކަމެއްތޯ ވަރަށް ތަފްސީލުކޮށް އަހަން. އެހެނވްީމާދަންނަވާލއަިގެން ކިހިނެއް ހިނގާފައި އޮތް  

ގެންދެވޭ ތެރޭ އަޅުގަނޑުމެންނަށް  ކަމެއް  ހުރިހާ  މި  ޢއިޒްަތްތެ  ށްކަ ގައި  ހުރިހާ  ވެސް ނެތް.  މެންބަރުންނަށް  ރި 

، ދެންމެ ތި ނެންގެވި ނޒިާމީ މައްސަލަ އޮތް. އެހެނވްީމާ  އަރވުަން ބޭނުނވްަނީ. ވަރަށް ދިގު ލިސްޓެއް އެބަފުރުޞަތު

ބަރު ޢަލީ ޒަތްތެރި މެންރާގެ ޢިއް ވަނީ ހިތަދޫ ދެކުނު ދއާި ފުރުޞަތު މި އަރު ބަލއަިގަނެވޭކަށް ނެތް. މިހާރު އަޅުގަނޑު

 ނިޒާރަށް. 

 

 ހިތަދޫ ދެކުނު ދާއިރާގެ މެންބަރު ޢަލީ ނޒިާރު ވާހަކަދއެްކެވުން:

  8ރި ރައީސް. އަޅުގަނޑު ވަޒީރާއި ކޮށްލަން ބޭނުންވާ ސވުާލަކީ، މަނިކުފާނުގެ ސަރުކާރަށް  ޝުކުރިއްޔާ ޢިއްޒަތްތެ

އްދަކަށް ވެސް ބޭރުގެ އެއްވެސް  ގެ އެހެން އއެވްެސް ސަރަހައަށް ވެސް އަދި ރއާްޖޭ  މަސް ވެގެންދިޔއަިރު އައްޑޫ ސިޓީ

  ، ނަމަ  އަދި އެކަން ކޮށްފއަވިާ ؟ޕްރޮޕޒޯްކޮށްފައި ވޭތއޯޭކުރަން އެއްވެސް ބޔަަކު  ންވެސްޓްމަންޓެއް ނޫނީ އިންވެސްޓުއި

  ؟އޭގެ ތަފްސީލު ދެއްވަފާނަންތޯއޭ 

 

 މިނިސްޓަރ އޮފް އިކޮނޮމިކް ޑިވަލޮޕްމަންޓް މުޙއަްމަދު ސަޢީދު ވާހަކަދެއްކވެުން: 

ނީ ތުން ދަންނަވައިލާވި ސުވާލަށް ޖަވާބުއެރވުުމުގެ ގޮޝުކުރިއްޔާ ޢިއޒްަތްތެރި ރައީސް. ޢއިޒްަތްތެރި މެންބަރު ކުރއެް

މަ ގިނަ  ވަރަށް  ޙަޤީޤަތުގައި  ދުވަސްތަކުގައި  ދިސަ މިދިޔަ  ވަނީ  އިޤްހިރއާްޖޭ ވެއްކަތްތަކެއް  ފުޅާކުރުމުގެ  ތިގެ  ޞާދު 

ޤްތިޞާދީ، ތަރައްޤީގެ ގޮތުން  އަހަރު ތެރޭގައި އި  5  އަޅުގަނޑު ކުރިން ދެންނވެިހެން، މި . ދެން  ގޮތުން ކުރެވިފަ

. ދީފަށް ވަނީ ގެނެސްވެސް ވަރަށް ފުރިހަމއަަ  ނޑިތައް ޕީ.ޕީ.އެމްގެ މެނިފެސްޓޯގައިނޑުދަހާސިލުކުރަން ބޭނުންވާ ލަ

  ތެރެއިން ހަމަ އެނގިވަޑައިގަންނވަާނެ ވަރަށް ކުޑަ ދުވަސްކޮޅެއްގެ ތެރޭގައި ސްޕެޝަލް އިކޮނޮމިކް ޒޯނުގެ ބިލުގެއޭ

ހުސްކުރވެެމުންދާ ވާހަކަ އަޅުގަނޑު ދަންނވަަން. މިހާރވުެސް ބަ   ޢއިޒްަތްތެރި މަޖިލީހުގއަި. މިވަނީ ގެނވެިފަ  ވެސް މި

ވެންޓުގެ  ގައި ބޭއްވުނު އި ހާ ދވުަސް ތެރޭގައި ސިންގަޕޫރު މަހެއް ރަތަމަ ގާތްގަނޑަކަށް ހަތަރު  މެންނަށް ފުއަދި އަޅުގަނޑު

ފޯރަމްތަކުން ނުލިބޭވަރަށް ދަ  ނު އެފަރއާްޖޭގައި ބޭއްވުހިމީގެ ކުރިން ދިވެ އޭގެ ނަތީޖއާަކަށް ވެގެންދިޔައީ  ސަބަބުން،  

ގެންދއިުން. ތަކަށް ކުރިން ނުލިބުން ޝައުޤވުެރިކަން ލިބިންޓުއަދި ދވިެހިރއާްޖޭގެ އެކިއެކި އިންވެސްޓްމަ،  ލިބި  ސަޕޯޓު

ގާތްގަނޑަކަށް ދިހަ  ޕްމަންޓް  ވަރަކަށް އަހަރަށް ބއެްޔަސް އަޅުގަނޑުމެންނަށް ޓްރާންޝިއޭގެ ނަތީޖާ ދއެްތޯ މިދިޔަ 

ވާހަ އެކަމަކު  ކަޕޯޓއެްގެ  އަޑުއވިެނީ.  ހަމަ  ރި  ވެސް  ބޮޑެތި  އެންމެ  ހުރި  އޭގައި  ޙަޤީޤަތަކީ  ސޗާާއި  މއިަދުގެ 

ވަނީ. ދެން އެކަން ރިއަލައިޒްކުރުމަށް ޓަކައި    ކުރެވިފައި އެއި ކޮންސެޕްޓެއް ހެދިފައި މާކެޓުށް ބޭސްކޮށްފަސްޓަޑީޒްތަކަ

އެއް ބަދަލުތައް މި ޢއިްޒަތްތެރި މަޖިލީހަށް ހުށަހަޅަމުން މި  ޤާނޫނީ ގޮތުން ބޭނުންވާ ބަ   ،އަޅުގަނޑުމެންނަށް ބޭނުނވްާ

އެގޮތުން   ހަމަ  ފަރާތްތަކުން  ޓުއިންވެސް  ދވިެހިރއާްޖޭގައިގެންދަނީ.  އެކިއެކި  ކެނޑިނޭޅި  ޓަކައި  ހަމަ  ކުރުމަށް 

ބެމުންދާ ވާހަކަ  ލްތައް ވެސް ހަމަ ކެނޑިނޭޅި ލިދާ ޕްރޮޕޒޯަކުރުމަށް އެދި ހުށަހަޅަމުންދވިެހިރއާްޖޭގައި އިންވެސްޓު 

 އިނގޭތޯ  އްދެއް އިސްތިސްނާވާ ގޮތަކަށެއް ނޫންދަންނަވާލަން އިނގޭތޯ. ދެން އޭގެތެރޭގައި ވަކި ސަރަހައަޅުގަނޑު  

 އިނގޭތޯ. ޝުކުރިއްޔާ.  މަޢުލމޫތާަށް ޓަކައި ދަންނަވާލީވާހަކަ ހަމަ  ، އެއޮންނަނީކީ. އެހެނވްީމާ

 

  ވާހަކަދއެްކެވުން:މަރަދޫ ދާއިރާގެ މެންބަރު އިބްރާހީމް ޝަރީފް

ސުވާ އަޅުގަނޑުގެ  ގެރެރައީސް،  ކްރެޑިޓް  އަށް  ވިޔަފާރި  ފަންތީގެ  މެދު  ކުދި،  ފަލަކީ  ސްކީމެއް  އްޓަވަން ންޓީ 

އޭގެ ޝަރުތު   ؟ތީ ކޮން ކަމެއްތޯއޮއަތޮޅަށް މިކަމުން    އްޑު އަ؟ ކުރައްވާއިރު އެ ފައްޓަވާނީ ކޮން ތާރީޚއެްގައިތޯގަސްތު

  އަދި ކިހާ  ؟ޔަށް ބައްލަވައިގެންތޯ ދއެވްާނީޕާޓީ ކުލަ  ކީ އެހަމއަެއާ ؟ ޝަރުތުތަކަކީ ކޮބައިތޯ؟ ކޮބައިތޯގޮތަކީ  ހަމަވާ  

މެންގެ މިނިސްޓަރު ވިދާޅުވި، އައްޑު އަތޮޅު ގޭޓްވޭއަކަށް  ޔެ އަޅުގަނޑުއްރަށް އި އޭގެއިތު؟ ދެއްވާނީސާތޯ  އަދަދެއްގެ ފއަި

ކަތް ތަންފީޛުކުރަން އެ މަސއަް ؟ންދަނީ ކޮންކޮން މަސައްކަތެއްތޯކުރެވެމު  ހެދުމަށް ޓަކއަި  ދަވާ ވާހަކަ. ގޭޓްވޭއަކަށްހއަް

 ...  ބއެްގއަިހިސާފެށޭނީ ކިހާ

 

 މިނިސްޓަރ އޮފް އިކޮނޮމިކް ޑިވަލޮޕްމަންޓް މުޙއަްމަދު ސަޢީދު ވާހަކަދެއްކވެުން: 

ގަނޑު ދަންނވަާނީ ކުރިންވެސް  ޝުކުރއިްޔާ ޢިއްޒަތްތެރި ރައީސް. ޢއިޒްަތްތެރި މެންބަރު ކުރެއްވި ސުވާލަށް ހަމަ އަޅު 

ވަކި   ގެންދަނީ  ކުރއިަށް  މަޝްރޫޢުތައް  ތަރައްޤީގެ  އަޅުގަނޑުމެން  ޖވަާބު.  ބަޔަކު    ސަރަހއަްދއެް،ދެންނެވި  ވަކި 

އެނގިވަޑައިގަންނވަާނެ ނޫން.  ގޮތަކަށް  ސަރުކާރު  ، އިސްތިސްނާވާ  ޒުވާނުންނަށް   ގެ މި  ވިސްނުންފުޅުގައި 

މަސއަްކަތްތައް ރވާައިގެން  ވާ ބޭފުޅުންނަށް އިސްކަންދީގެން، ގަންނަ ދވެަޑައިއަށް ވަ ރިއަލަށް ވިޔަފާ  ،ޚާއްޞަކޮށްގެން

ކަމއެް މުހއިްމު  ވަރަށް  ގެންދއިުމަކީ  ގޮކުރއިަށް  އެކަށއަެޅި ގެ  ކުރިން    މަސައްކަތްކުރެވިފަ.އެ    ،ތުގައި  އަޅުގަނޑު 

މިހާރު  34ވިހެން  ދެންނެ ލޯނު  ފަރާތަކަށް  ވާނީ  ދެން  ދޫކުރވެިފަވެސް  ތި  .  ގެރެންޓީ ވިއިތުރަށް  ކްރެޑިޓް  ދޅާުވި 

އްޒަތްތެރި  ރެވެމުންދާ މަސއަްކަތްތަކުގެ ތަފްސީލު ވަރަށް އވަަހަށް ހާމަކުރާނެ ވާހަކަ އަޅުގަނޑު ޢިސްކީމުގެ ތެރއެިން ކު

 ބަރުގެ މަޢުލޫމާތަށް ޓަކައި ދަންނަވާލަން. ޝުކުރިއްޔާ އިނގޭތޯ. މެން

 

 ންބަރު ރިޔާޟް ރަޝީދު ވާހަކަދެއްކެވުން:ދާއިރާގެ މެ ވިލުފުށީ

ފާރިވެރިންނަށް  ޔަގެ ވިއްޖެ ކުދި އަދި މެދު ފނަްތީރު ފާހަގަކުރައްވައިފި ވިދާޅުވެ ރިއްޔާ ޢިއްޒތްތެރި ރައީސް. ވޒަީޝުކު

ކީ  ރާ އިންޓްރެސްޓް ރޭޓަދޫކުފަންތީގައި ދޫކުރާ ލޯނު    ލޯނު ދޫކުރާ ވާހަކަ. އަޅުގަނޑުގެ ސުވާލަކީ، ކުދި އަދި މެދު 

   ؟ނީގެންދަގެ ތެރޭގައި ފއަިސާ ދައްކާ ގޮތަށްތޯ އެ ލޯނުތައް ދޫކުރަމުންއަދި ކިހާ މއުްދަތެއް  ؟ކޮބައިތޯ

 

 މިނިސްޓަރ އޮފް އިކޮނޮމިކް ޑިވަލޮޕްމަންޓް މުޙއަްމަދު ސަޢީދު ވާހަކަދެއްކވެުން: 

ޢި ރއަީސް.  ޢިއްޒަތްތެރި  ޝުކުރއިްޔާ  ސުވާލައާދެ،  ކުރއެްވި  މެންބަރު  ދަންނވައަިއްޒަތްތެރި  ހަމަ    ، ލާނީށް 

ވާ  ގުޅިގެން މި ރާ  ޕްމަންޓް ބޭންކާ އިސްލާމިކް ޑިވަލޮ ރާވާ ޕްރޮގްރާމުގައި އެއީ އަޅުގަނޑުމެން މިހާރު ކުރިއަށް މި

އަޅުގަނޑުމެން  ޕްރޮގްރާމާ، އިތުރަށް  ދެން  މހިާރު  އެސް.އެމް.އީޒްފނަްޑު  ރވާާ    ރއެިޒް  ގޮތުން  ދިނުމުގެ  ލޯނު 

ށްފައި ދެންނެވި ފަދއަިން ކްރެޑިޓް ގެރެންޓީ ސްކީމއެްގެ ތެރއެިން ގެންދާތީ ހަމަ ފާހަގަކޮކުރިން    ގްރާމުތަކުގައިޕްރޮ

ވިޔަފާރިރަހުއޭގައި   އަލަށް  އެއީ  ހަމަޖައްސަނީ.  މި  އިންތޒިާމެއް  ކުރެވޭނެ  އެކަން  ނުބަހައްޓާ  އަށް    ނެއް 

  ވާތީ ވަރަށް ބޮޑު ޗެލެންޖެއް ށް، ދަތިކަމަކަށް  ގޫ ކަމަކަހެއްޓުމަކީ އުނދަ އް ބެރަހުނެފަރާތްތަކަށް  ވަދެވަޑައިގަންނަވާ  

 ކައުންސިލެއް  އެސް.އެމް.އޒީް ގެންދާ ލޯނު ސްކީމުގައި    އޮތީ. ދެން ހަމަ އަޅުގަނޑުމެން މި  ގޮތަށް ފާހަގަކުރެވިފައި މި

؛ ގެންދަނީ  ކުރިއަށްއެކަން  ކަން  އުންސިލުގެ ލަފަޔާ އެއްކޮށްޒް ކަ އެސް.އެމް.އީ   ގޮތުން އުފެދިފަ.  އޮވޭ ޤާނޫނީ  އެބަ

 ން. ޝުކުރިއްޔާ އިނގޭތޯ. ދަންނަވާލަ

 

 ރިޔާސަތުން ވާހަކަދެއްކެވުން:

ގެ ޢިއްޒަތްތެރި ބިލެތްދޫ ދާއިރާފުރުޞަތު ދޫކޮށްލއެްވީ.  الله. މެންބަރު މުޙއަްމަދު ޢަބދްުޢއިްޒަތްތެރި  އިހވަަންދޫ ދާއިރާގެ  

 މުބީން.  މެންބަރު އަޙްމަދު 

 

 ބިލެތްދޫ ދާއިރާގެ މެންބަރު އަޙްމަދު މުބީން ވާހަކަދއެްކވެުން: 

ޢިއްޒަތްތެރި މިނިސްޓަރާޝުކުރިއްޔާ  އަޅުގަނޑު  ރައީސް.  ދާއިރާ    ބިލެތްދޫ  ސވުާލަކީ،  ބޭނުންވާ  އަށް   ކޮށްލަން 

އެއްވެސް  ؟ ން މަޝްރޫޢެއްތޯހިފައި ވަނީ ކޮތެރޭގައި ތި މިނިސްޓްރީން ކުރުމަށް ހަމަޖެ   ގެއަހަރު  ޚާއްޞަކުރެވިގެން މި

 ވަރަށް ބޮޑަށް ޝުކުރއިްޔާ.  ؟، އެ މަޝްރޫޢަކީ ކޮބައިތއޯޭނަމަ އް ހިންގުމަށް ހަމަޖހެިފއަވިާމަޝްރޫޢެ

 

 މިނިސްޓަރ އޮފް އިކޮނޮމިކް ޑިވަލޮޕްމަންޓް މުޙއަްމަދު ސަޢީދު ވާހަކަދެއްކވެުން: 

ރައީސް.ޢއިޒްަތްތެ ޢިއްޒަތްތެރި    ރި  އަނއެްކވާެސް  ހމަަ  މއިަދު  ސު އަޅުގަނޑަށް  ކުރއެްވި  ވާލަށް މެންބަރު 

އަޅުގަނޑު އެ ސވުާލަށް   ؛އަދު އޮތް ސުވާލުގެށް އަމޒާވުެފައި މިއަޅުގަނޑަ  .އެރުވުމުގެ ގޮތުން ދަންނަވާލަންޖަވާބު

ގޮތަށް   ދެން ބިލެތްދޫ ދއާިރާ އަދި އެހެން  އައީ އިނގޭތޯ.  ތއަްޔާރުވެގެން ބޮޑަށް މި ދއާިރާތައް އިސްތިސްނާނުވާ 

ދވިެހިރއާްޖޭގެ މުޅި ތަރައްޤީގެ ޕްލޭން ހަމަ އެކަށއަެޅި، އެކަން ރައްޔިތުންނާ ކޮމިޔުނިކޭޓުކުރވެި، އަދި އެ ޕްލޭން 

ތަންފީޛުކުރުމުގެ މަސައްކަތް ޖުމްލަ ގޮތެއްގައި އިޤްތިޞާދީ ހުރިހާ މަސައްކަތެއް ކުރިއަށްދާ ވާހަކަ ދަންނަވާލަން. 

 ރއިްޔާ. ޝުކު

 

 ރިފާޢު ވާހަކަދެއްކވެުން: الله މާފަންނު ދެކުނު ދާއިރާގެ ޢަބްދު

ޝުކުރިއްޔާ ޢިއޒްަތްތެރި ރައީސް. މަރުޙަބާ މިނިސްޓަރު. ދނެްމެ މިނިސްޓަރުގެ ވާހަކައިގައި ފާހަގަކޮށްލި، މިހާރު މި  

ކަމަށް ހައްލެއް ހޯދުމަށް ޓަކައި ކްރެޑިޓް  ދޫކުރާ ލޯނުތަކަށް ރަހުނު ބަހައްޓަންޖެހޭތީ އޭގައި ދަތިތަކެއް އުޅޭތީ އެ  

ބޭންކިން ފެސިލިޓއީެއް ތަޢާރަފުކުރުމަށް މަސއަްކަތްތަކެއް ކުރެވޭ ވާހަކަ. ކިހާވަރެއްގެ ލޯނުތަކެއް މި ރަހުނު ނުބަހައްޓާ  

 ؟ދވެިދާނެ ކަމަށް މިހާރު ކުރވެެމުންދާ މަސައްކަތުގައި އެބަ ޤަބޫލުކުރއެްވޭތޯ

 

 ސަޢީދު ވާހަކަދެއްކވެުން:  މުޙއަްމަދު ޑިވެލޮޕްމަންޓް މިނިސްޓަރ އޮފް އިކޮނޮމިކް

ޝުކުރއިްޔާ ޢިއްޒަތްތެރި ރައީސް. ޢއިްޒަތްތެރި މެންބަރު ކުރއެްވި ސވުާލަށް ހަމަ ޖަވާބުއެރވުުމުގެ ގޮތުން އަޅުގަނޑު  

ވިޔަފާރި   އަލަށް  ޙަޤީޤަތުގައި  ޤއަުމއެްގައި  ލިމިޓެޑް  ރިސޯސް  ފަދަ  ދވިެހިރއާްޖެ  އަށް  ދަންނވަައިލާނީ، 

ވެދެވަޑައިގަންނވަަން ބޭނުންފުޅުވާ ޒވުާނުންނަށް ޚާއްޞަކޮށްގެން މި ގެންދާ ސްކީމުތަކުގައި ހުރި ހުރިހާ ދއަްޗއެް،  

ޖުމްލަކޮށް ކްރެޑިޓް، ރަހުނު އެކަންޏެއް ނޫން. ހުރި ހުރިހާ ދއަްޗެއް ދެނެގަނެ، ހަމަ ކެނޑިނޭޅި މަސައްކަތްކުރެވެމުންދާ 

އޭގެތެރެ ދެންނެވީ.  މި  އަޅުގަނޑުމެން  ވާހަކަ  އެކުގައި  އޭ.ޑީ.ބީއާ  ޓަކައި  ހޯދުމަށް  ކޮންސަލްޓެންސީ  ބޭރުގެ  އިން 

ކޮންސަލްޓެންޓުން ހަޔަރކޮށް، އައްޑޫ ސިޓީ އާއި ކުޅުދއުްފުށީގައި އިންކިއުބޭޓަރޒް އެސްޓެބްލިޝްކުރާނެ ވާހަކަ މި 

ހަމަ ރަހުނު ނުބަހައްޓައި، ކްރެޑިޓް    ދެންނެވީ. ދެން ތި ސުވާލަށް ޖވަާބުއެރުވުމުގެ ގޮތުން އަޅުގަނޑު ދަންނވަާނީ،

ގެރެންޓީ ސްކީމުގެ ތެރެއިން ގާތްގަނޑަކަށް މިލއިަނއެްހާ ރުފިޔާގެ ލޯނު ލިބުމުގެ ޕޮޒިބިލިޓީ ޢއާްމު ކުދި ފަރާތްތަކަށް  

ވާހަކަ   ފަރާތްތަކާ  ފޯރުކޮށްދޭ  ފއަިސާ  އަޅުގަނޑުމެން  ހަމަޖެހޭތޯ  އިންތޒިާމު  ލިބޭނެ  ނވުަތަ  މެކޭނޒިަމަކީ  ލިބޭނެ 

 ކވެެމުންދާ ވާހަކަ ދަންނަވާލަން އިނގޭތޯ. ޝުކުރިއްޔާ.  ދެ

 

 އައްޑޫމީދު ދާއިރާގެ މެންބަރު ރޒޮއަިނާ އާދަމް ވާހަކަދއެްކެވުން:

އެނގިވަޑއަިނުގަންނަވާތޯއޭ  މަނިކުފާނަށް  މިހާރު  ސުވާލަކީ  އަޅުގަނޑުގެ  ދެން  ރައީސް.  ޢިއޒްަތްތެރި  ޝުކުރިއްޔާ 

؛ އެހެންނޫނަމަ؟ މަށް ތިޔަ މިނިސްޓްރީގެ ފަރާތުން އިޢުލާނުކުރައްވާފައި ވަނީކޮނވްެންޝަން ސެންޓަރ ކުއްޔަށް ދިނު

މަނިކުފާނު މި ސުވާލުގެ ޖވަާބު ދއެވްުން އަޅުގަނޑު ވަރަށް ބޮޑަށް އެދެން. ޕްރޮޕޒޯަލްތައް މިހާރު ހުށަހެޅިފައި ވަނީ. 

 ؟ކޮނއްިރަކުންތޯ މއިަށް ޢަމަލީ ސިފއަެއް އަންނާނީ

 

 ސަޢީދު ވާހަކަދެއްކވެުން:  މުޙއަްމަދުކް ޑިވެލޮޕްމަންޓް މިނިސްޓަރ އޮފް އިކޮނޮމި

ޝުކުރއިްޔާ ޢއިޒްަތްތެރި ރައީސް. ޢއިޒްަތްތެރި މެންބަރު ކުރއެްވި ސުވާލަށް ޖަވާބުއެރުވުމުގެ ގޮތުން ދަންނަވާނީ،  

ސައްކަތްތައް ދވިެހިރއާްޖޭގެ އަޅުގަނޑުމެން ސަރުކާރުގެ ތެރޭގައި ހަމަ ކޮންމެ ދވުަހަކު އިޤްތިޞާދީގެ ކޮމިޓީގެ މަ

ހިނގަމުންދަނީ އިނގޭތޯ. އަދި އިޤްތިޞާދީ ކޮމިޓީގެ ތެރެއިން ހަމަ އެ އިރެއްގައި އިޢުލާނުކުރަންޖެހޭ ޕްރޮޖެކްޓެއް 

ނވުަތަ އެއްވެސް ކަހަލަ މަސައްކަތެއް އޮތް ކަމަށް ވަންޏާ އެ އަމާޒުކޮށްފައި، ވަކި ވުޒާރާއަކަށް ފޮނވުީމަ އެކަން  

އަބަދު ހަމަ  ދާނެ.  ގޮތއެްގެ  ކުރއިަށް  ގިނަ ؛ ނިންމާ  ވަރަށް  އެގޮތުން  އިނގޭތޯ.  ތެރެއިން  އުސޫލއެްގެ  ނިންމާ 

ޕްރޮޖެކްޓުތައް ހަމަ ކުރއިަށް ދޭ. އަޅުގަނޑު ޤަބޫލުކުރާ ގޮތުގައި އަޅުގަނޑަށް އެ ސުވާލަށް ހަމަ ޖވަާބު އެރވުއިްޖެ.  

ހާސިލުކުރުމަށް ޓަކައި ހުރި ޕްރޮޖެކްޓުތައް    ވަކި ސަރަހއަްދެއް، ވަކި ތަނެއް އިސްތިސްނާނުވާ ގޮތަށް ތަރައްޤީގެ ޕްލޭން

 ކުރއިަށް ދާ ވާހަކަ އިނގޭތޯ. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

ޝުކުރިއްޔާ ވަޒީރު. އާދެ، މި ހިސާބުން މއިަދުގެ ސވުާލުކުރުމަށް ކަނޑއަެޅިފައިވާ ވަގުތު ހަމަވީ. ވަޒީރަށް ވަރަށް  
 ބޮޑަށް ޝުކުރުދަންނވަަން. 

___________________ 


